
BYGGINGARLÝSING - HEIÐARSEL - STÆKKUN

a.Almennt
Götuheiti: Heiðarbraut 27, Keflavík

b.Notkun:
Heiðarsel verði 5 deilda leiksóli á einni hæð. Byggingin er steinsteypt með einangrun að 
utan og klædd. 
Í byggingunni verður starfræktur leikskóli fyrir 100 til 125 börn. Hámarksfjöldi 
starfsmanna verður 30.

Lýsing: 
Breyting er gerð á núverandi húsnæði ásamt stækkun.
Núverandi viðbygging á vesturhlið verður fjarlægð. 
Stækkun felur í sér fjölgun deilda, þ.e. tvær deildir að bætast við ásamt stækkun á 
kennarastofu, samtals 5 deildir í heildina.

c. Helstu stærðir:
MHL01
Heiti hæðar: brútto m² brútto m³
1.hæð: 1162,8 m² 3372,2 m³

d.Stærð lóðar, nýtingarhlutfalli:
Lóðarstærð: 5138,7 m²
Fjöldi bílastæða: 18 stk þar af 2 fyrir hreyfihamlaða
Nýtingarhlutfall 0,23.

e.Burðarvirki:
Undirstöður eru grundaðar á klöpp.
Undirstöður og botnplata eru úr járnbentri steinsteypu.
Útveggir eru ýmist úr járnbentri steinsteypu eða úr gleri með álstoðum.
Þakvirki eldri hluta er létt þak stólað upp á járnbentri steinsteyptri loftaplötu.
Nýtt þakvirki er ýmist kraftsperrur eða timbursperrur með mænisbita fyrir tvíhalla þök 
og timbursperrur fyrir einahalla þök. 
Burðarvirki hússins er í svignunarflokki A.

f.Utanhússfrágangur og litaval:
Útveggir.
Veggir eru einangraðir og klæddir álklæðningu, gleri og meðhöndlaðri viðarklæðningu. 

Litir. Álklæðning er með hvítum lit ásamt viðarklæðningu. Litir og gerð á 
viðarklæðningu verður skilgreint frekar á verkteikningum arkitekta.
Litur á gluggum og hurðum að utan er RAL1035. 
Áfellur í kringum glugga eru RAL1035.  

Þak.
Hefðbundið kraftsperruþak, borðaklætt með öndunardúk og lektum. Yfirborð þaks er 
litað bárujárn. Þakrennur eru utaná liggjandi. 

Gluggar og hurðir. 
Hurðir og gluggar eru verksmiðjuframleiddir úr áli/timbri af viðurkenndum framleiðanda. 
Gluggar og hurðir skulu uppfylla kröfur um einangrunargildi.  

g.Handriði innan og utanhúss:
Handriði utanhúss verða heitgalvaniseruð og/eða úr timbri, 1100mm á hæð, frágangur 
skv. gildandi reglugerðum og teikningum arkitekts og lóðarhönnuðar. 

h.Einangrun, heildarleiðnitap og heildarorkuþörf:
Einangrun nýbyggingarhluta verður í samræmi við gildandi byggingarreglugerð nr.112.

U-gildi Byggingarhluta W/m²K ein.þykkt gerð
Gólf-botnplata - ný 0,28 100mm Plast
Gólf-botnplata - núverandi 0,39 50mm Plast
Veggir steyptir, einangraðir að utan 0,32 125mm Steinull
Léttir útveggir 0,23 145mm Steinull
Þak uppstólað 0,16 200mm Steinull
Þak létt 0,15 200mm Steinull
Yleiningar 0,20 200mm Steinull
Gluggar 1,50
Hurðir 2,00
Útveggir-vegið meðaltal
(veggir gluggar/hurðir) hámark. 0,63

i. Innanhússfrágangur:
Steyptir útveggir eru sandspartlaðir og málaðir, hljóðísogsklæðningar verða á veggjum 
skv. hönnun arkitekta og hljóðhönnuða .
Niðurtekin loft verða með hljóðísogseiginleikum sem standast kröfur BR. og ÍST45.
Innveggir:
Léttir innveggir verða hefðbundnir hlaðnir veggir, pússaðir og málaðir við votrými og 
þar sem álag krefst aðrir innveggir verða gifsveggir með fiberstyrktu harðgifsi.
Hljóðeinangrun kemur fram í kafla um hljóðvist og í skýrslu hljóðhönnuðar.
Gler og glerveggir/hurðar innanhúss eru almennt úr hertu öryggisgleri og verða í 
samræmi við leiðbeiningarblöð NMÍ rb(31) 121, rit 1-2-3 eftir því sem við á. Gler sem er 
neðar en 600mm frá gólfi er öryggisgler skv. NMÍ rb(31)
121, rit 1-2-3 eftir því sem við á. Þar sem fallvarnir eru ekki til staðar við glugga er 
öryggisgler skv. NMÍ rb(31) 121, rit 1-2-3 eftir því sem við á.
Innihurðir:
Innihurðir eru hefðbundnar timburhurðir, nema annað komi fram á teikningum arkitekts. 
Hljóðeinangrun kemur fram í kafla m. Hljóðvist og á teikningum arkitekts og í skýrslu 
hljóðhönnuðar.
Brunakröfur koma fram í kafla l. Brunavarnir og á teikningum arkitekts. Hindrunarlaus 
umferðarbreidd allra inngangsdyra bygginga verður minnst vera 0,83 m og 
samsvarandi hindrunarlaus hæð minnst 2,07 m. Klemmivörn verður á hurðum.
Gólfefni:
Gólfefni verða vínildúkur og flísar, gólf eiga að uppfylla kröfur m.v. flokk C skv. ÍST45.

j. Lagnir:
Öll loftræsing í núverandi byggingu og viðbyggingu verður í samræmi við kröfur  
byggingarreglugerðar nr. 112/2012 til að tryggja að góð innivist skapist innan veggja 
leikskólans.
Öll rými í byggingunni verða loftræst með vélrænni loftræsingu með 
varmaendurvinnslu. Loftræsing verður með föstu loftmagni og er í gangi þegar bygging 
er í notkun. 
Keyrslu loftræsikerfis er eftir atvikum stýrt eftir tíma eða með ljósrofa þegar húsnæði er 
notað utan hefðbundinn skólatíma. Upphitun verður framkvæmd með 
varmaendurvinnslu auk eftirhitara við loftræsisamstæðu, föstu hitastigi, um 19°C (+/-) 
verður blásið inn í öll rými.
Tæknirými loftræsingar verður á jarðhæð byggingar.
Loftræsistokkar, eftirhitarar, hljóðgildrur og brunalokur verða staðsett í þakrými. 
Einungis dreifarar og útsogsristar/ventlar verða innan loftræstra rýma að þakrými 
undanskildu.
Loftræsikerfið verður þannig hannað og frá því gengið að það rýri ekki brunahólfun 
byggingarinnar og stuðli ekki að reykútbreiðslu við bruna í samræmi við kröfur 
byggingarreglugerðar.
Hönnun loftræsikerfis fylgir eftirfarandi reglugerðum og stöðlum.
Byggingarreglugerð nr. 112/2012
ÍST EN 16798:2019
ÍST EN 16798-3:2017
DS 428:2019+Till.1+Till.2:2021

Lagnaleiðir 
Inntaksgrind verður flutt í nýtt tæknirými. Lagnaleiðir stofnlagna eru uppi í loftrými fyrir 
ofan steypta loftaplötu, þaðan liggja lagnir að viðkomandi rýmum og niður í og með 
léttumveggjum að tækjum.
Frárennslislagnir:
Núverandi lagnir eru nýttar að hluta og nýjar PP frárennslislagnir lagðar fyrir skolp og 
regnvatn og PE drenlagnir í grunni og í lóð. Lagnaefni frárennslislagna innanhúss er 
hljóðeinangrandi PP plastlagnir með einangrun, frárennslislagnir í lóð eru PVC 
plastlagnir. Í öllum votrýmum eru gólfniðurföll. Hönnun skv. ÍST68:2013.
Neysluvatnslagnir:
Heitt neysluvatn fer ekki yfir 60°C og er það hámarks hiti. Hringrás verður í kerfinu til að 
tryggja lágmarksbiðtíma eftir réttu hitastigi á öllum töppunarstöðum sem er 38°C . 
Lagnir eru úr Álpex-a. Stofnlagnir eru einangraðar með 20mm glerullarhólkum með 
álþynnuhúð og lagnir inn í veggjum eru einangraðar með ádragseinangrun. Hönnun 
skv. ÍST67:2013.

Táknar þakniðurfallÞN

Táknar flóttaleið

R Táknar reykskynjara

Táknar stigleiðslu

Hitalagnir:
Byggingin er hituð upp með hefðbundnum gólfhita og loftræsingu. Lagnaefni í tengigrind 
eru ryðfríar snittaðar og stofnlagnir eru þunnveggja pressaðar stállagnir að 
gólfhitakistum og þurrkofnum. Stofnlagnir eru einangraðar með 20mm glerullarhólkum 
með álþynnuhúð. Sérsmíðaðir ofnar eru í fataklefum barna og eru þeir úr ryðfríu stáli 
með bakrásarhitastýringu. 
Gólfhitalagnir eru í öllum rýmum og eru úr Pert lagnaefni með súrefniskápu. 
Snjóbræðsla er í göngustígum, bílastæði fatlaðra og við ruslageymslu. 
Snjóbræðslukerfið er á lokuðu Glykoli kerfi upphitað með bakfallsvatni frá hitaveitu með 
innspýtingu. Hönnun er skv. ÍST EN 12828:2012 og ÍST 12831-1:2017. 

k. Rafkerfi:
Rafkerfi í byggingunum verða hefðbundin.  Þau eru hönnuð samkvæmt IST HB 200, 
ÍST HD 60364 og eiga að uppfylla allar öryggiskröfur og um leið sértækar öryggiskröfur 
skv. reglugerð um raforkuvirki nr. 678/2009.
Allt raflagnaefni og rafmagnstæki verða CE-vottuð m.ö.o. framleiðandi, innflytjandi og 
dreifingaraðili vörunnar ábyrgjast að hún uppfylli þær grunnkröfur um öryggi sem 
tilskipanir Evrópusambandsins kveða á um.
Raflagnaefni og rafbúnaður byggingarinnar skal löglega markaðsfærður á Íslandi, þ.e. 
prófað af prófunarstofnun sem Neytendastofa viðurkennir og uppfyllir jafnframt ákvæði 
um rafsegulsviðssamhæfi (EMC).
Aðaldreifing er 400/230 V TN-C-S kerfi, þar sem núllað er í aðaldreifiskáp og N- og PE-
leiðarar eru aðgreindir annar staðar í kerfinu.  Heimtaug er fyrir hendi en 
aðaldreifiskápur verður endurnýjaður.
Lagnaleiðir eru, strengjanetrennur, rofa- og tenglarennur og huldar pípur í veggjum og 
loftum.  Sýnilegar pípur í tæknirými verða úr áli.
Lögð er áhersla á að lýsing sé í háum gæðaflokki og í fullu samræmi við arkitektúr 
hússins.  Við hönnun er farið eftir ÍST EN 12464-1.  Lampar verða með LED ljósgjafa til 
orkusparnaðar og lýsingu stjórnað með DALI-ljósastýringu.  Valdir verða lampar með 
langan líftíma og háa nýtni.
Neyðarlýsingarkerfið auðkennir rýmingarleiðir byggingarinnar og veitir lágmarksbirtu á 
rýmingarleiðum hennar og á opnum svæðum.  Kerfið verður hannað í samræmi við 
Byggingarreglugerð, ÍST EN 1838 “Lighting application – Emergency lighting” og EN 
50172 “Emergency escape lighting systems” sem neyðarflóttalýsing (e: emergency 
escape lighting) og skiptist í flóttaleiðalýsingu (e: emergency route lighting) og lýsingu á 
opnum svæðum (e: open area lighting.  Á handboða, slökkvitæki, búnað öryggiskerfa 
og við hæðarbreytingar á flóttaleiðum verður neyðarlýsing að lágmarki 5 lúx.  Utandyra 
við neyðarútganga verður sett neyðarlýsing.  Neyðarlýsingarlampar hafa innbyggðan 
aflgjafa og sjálfsprófunarbúnað.  
Í byggingunni verður fjarskiptalagnakerfi fyrir tölvur og síma og ljósleiðaratenging.
Nýtt innbrota- og aðgangsstýrikerfi verður sett upp.
Nýtt sjálfvirkt hliðrænt brunaviðvörunarkerfi með vistföngum verður hannað samkvæmt 
leiðbeiningum HMS og ÍST EN54 og mun tengjast viðurkenndri vaktstöð.  Við brunaboð 
virkjast hljóð og ljósgjafar til rýmingar samkvæmt algildri hönnun.  Nýrri  stjórnstöð 
brunaviðvörunarkerfis verður komið fyrir í anddyri leikskólans. 

l. Brunavarnir – samantekt
Notkunarskilmálar
Mannvirkið er 5 deilda leikskóli í notkunarflokk 5 skv. byggingareglugerð. Reiknað er 
með að fólk innan mannvirkisins er ekki allt fært um að koma sér sjálft út úr 
mannvirkinu eða á öruggt svæði við eldsvoða.     
Gert er ráð fyrir allt að 25 börnum og allt að 5 starfsfólki í hverja deild. Hámarksfjöldi 
fólks er allt að 155 manns þó aðalega börn. 
Eldhúsið er hannað sem móttökueldhús en þó með tveim hellum til að hita mat.  

Brunahólfun 
Heildarstærð byggingar er 1.162,8 m2 og er allt húsið eitt megin brunahólf sem skiptist 
í EI60 misstór brunahólf. Hurðir milli brunahólfandi rýma hafa ýmist brunamótstöðuna 
EI230-CS200 og EI260-CS200 án glers og EW230-CS200 eða EW260-CS200 með gleri, sjá 
merkingar á grunnmynd aðaluppdráttar. Á nokkrum stöðum er þörf á EW60 gleri í 
gluggum til að glerið rýri ekki brunahólfun og komi í veg fyrir sambrunahættu. Í þeim 
gluggum er heila rúðan gler með brunamótstöðu að næsta gluggapósti en opnanlega 
fagið ekki. 
Samstæða loftræsikerfisins er staðsett í tæknirými hússins sem er í sérbrunahólfi á 
jarðhæð. Hluti af þakrými er skilgreint sem sama brunahólf og tæknirýmið nær til. 
Hurðir í brunahólfandi veggjum í þakrými, að rými ofan við og hluti af tæknirými, þurfa 
að uppfylla EI260-S200.
Aðgengi að þakrými er um loftlúgu frá milligangi sem myndar sér brunahólf. Loftlúgan 
þarf að uppfylla EI260-S200. Brunahólfun og merkingar hurða er almennt sýnd á 
aðaluppdráttum. Hurð með brunamótstöðu í þakrými er ekki sýnd á aðaluppdráttum. 

Flóttaleiðir
Hver deild fyrir sig hefur tvær óháðar flóttaleiðir í sitt hvora átt. Önnur vísar beint út 
undir bert loft og hin vísar inn á gang sem hefur a.m.k. tvær óháðar flóttaleiðir hvor fyrir 
sig vísar út undir bert loft. Af deildinni Hóli vísar önnur flóttaleiðin inn á milligang sem 
vísar á annan gang til að komast út undir bert loft. Starfsmannaaðstaða hefur tvær 
óháðar flóttaleiðir. Tvöfaldar hurðir í flóttaleiðum eru á milligangi. Þessar hurðir standa 
að öllu jöfnu opnar á seglum með raðara til að þær lokist rétt. 
Flóttaleiðir skulu ávallt vera greiðfærar og opnast án lykils eða annars verkfæris. 
Flóttaleiðir eru sýndar á aðaluppdráttum. 

Yfirborðsefni og klæðningar
Innanhúsklæðningar veggja á viðbyggingu frá 2014 eru gifsklæðningar í flokki 1 (K 10 
B-s1,d0). 
Innanhúsklæðningar veggja á gömlu byggingunni frá 1974 er múrhúðun í flokki 1 (K 10 
B-s1,d0).
Loft- og veggjaklæðningar innanhúss skulu vera í flokki 1. Klæðningar í flokki 1 skulu 
uppfylla skilyrði ÍST EN 13501-1 um flokkunina K210 B-s1,d0.
Niðurhengd loft og upphengikerfi skulu vera úr efnum sem uppfylla a.m.k. kröfu um B-
s1,d0.
Þar sem utanhúss klæðningar eru timburklæðningar skulu þær uppfylla a.m.k. K210 D-
s2,d0. 
Gólfefni eru í flokki G skv. ÍST EN 13501-1 um flokkunina Dfl-s1.
Þakklæðningar eru í flokki T og skulu uppfylla skilyrði ÍST EN 13501-5 um flokkunina 
BROOF(t2).
Nota skal óbrennanlega einangrun í nýbygginguna, A2-s1,d0 nema þar sem 
forsamþykktar undanþágur byggingarreglugerðar heimila brennanlega einangrun. 

Neyðarlýsing
Neyðarlýsing er skv. byggingarreglugerð, leiðbeiningum HMS, ÍST EN 1838 og EN 
50172.
Flóttaleiðalýsing er 1 lúx í miðlínu flóttaleiða. Neyðarlýsing skal vera 5 lúx við hvern 
neyðarbúnað, handboða, slöngukefli, handslökkvitæki og stjórnstöð 
brunaviðvörunarkerfis og samskiptabúnað á öruggu svæði fyrir hreyfihamlaða. 
Neyðarlýsing skal vera utandyra við flóttadyr þar sem götulýsing telst ekki vera 
nægileg. Svæðislýsing skal vera 0,5 lux inni á salerni fatlaðra.
Flóttaleiðalýsing og svæðislýsing skal ná 50 % af ljósstyrknum á 5 sekúndum og fullum 
styrk á 60 sekúndum. Öll neyðar- og leiðarlýsing skal virka í a.m.k. 60 mínútur eftir að 
straumleysi verður. Frekari upplýsingar má finna á séruppdráttum raflagnahönnuða / 
lýsingahönnuða.

Slöngukefli
Eldra slöngukerfli er staðsett á milligangi framan við deildina Hól. Slangan er 25 m löng. 
Þar verður einnig 6 L Léttvatnsslökkvitæki. Tvö ný slöngukerfli 25 m verða sett upp svo 
alls verða 3 slöngukerfli í húsinu. Lagnir að slöngukeflum skulu gerðar með þeim hætti 
að nægjanlegt vatnsrennsli að þeim sé tryggt í amk 15 mínútur. Við val á slöngukefli 
skal miða við 20L/mín vatnsrennsli og 9 m kastlengd. Slöngukefli skulu uppfylla ÍST EN 
671-1. Staðsetning þeirra er sýnd á aðaluppdráttum.

Brunaviðvörunarkerfi
Viðurkennt, sjálfvirkt burnaviðvörunarkerfi tengt viðurkenndri vaktstöð verður samtengt 
í allri byggingunni, hannað og uppsett skv. leiðbeiningum HMS og ÍST EN 54. 
Stjórnstöð brunaviðvörunarkerfis er staðsett í aðalinngangi byggingarinnar.

Loftræsikerfi
Loftræsistokkar byggingarinnar eru úr blikki (A2-s1,d0). Loftræsikerfi byggingarinnar 
verður í sértöku EI60 brunahólfi, sjá kafla um brunahólfun. Loftræsikerfið skal þannig 
hannað og frá því gengið að það rýri ekki brunahólfun byggingarinnar og stuðli ekki að 
reykútbreiðslu við bruna í samræmi við DS 428:2019+Till.1+Till.2:2021 og 
byggingarreglugerð nr. 112/2012 með síðari breytingum. Staðsetning og fyrirkomulag 
reyk- og brunaloka í loftræsikerfinu má sjá á séruppdráttum loftræsihönnuða en þær 
skulu taka mið af brunahólfun byggingarinnar.  

Handslökkvitæki
Handslökkvitæki skulu vera af viðeigandi gerð og í samræmi við ÍST EN 3. Staðsetning 
þeirra skal ákveðin í samráði við brunahönnuð og eða slökkvilið. 
Eitt 6 kg léttvatnsslökkvitæki verður við útganga í hverri deild skv. aðaluppdrætti. 
Slökkvitæki eru sýnd á aðaluppdráttum.

Björgunarsvæði
Björgunarsvæði / söfnunarsvæði eru skv. rýmingaráætlun Heiðarsels. Aðkoma 
slökkviliðs að Heiðarseli er frá Heiðarbraut inn á bílastæði fyrir framan leikskólann. 
Einnig er mögulegt að komast að húsinu baka til frá Heiðarholti 1-3. 

Brunaþéttingar
Mikilvægt er að þétta með öllum lögnum sem fara í gegnum brunahólfandi veggi eða 
skil, svo brunaskilin rýrist ekki. Þá skal tekið mið af sverleika lagna, tegund og 
skilgreiningu brunaskila. Notast skal eingöngu við viðurkenndar þéttingar.

Reyklosun
Reyklosun er um opnanlega glugga og dyr.

Sorp
Sorp er í forsteyptum skýlum í a.m.k. 4,0 m fjarlægð frá byggingunni.

Viðhald og eftirlit með brunavörnum
Eigendur/forráðamenn byggingarinnar þurfa að sinna viðhaldi og eftirliti brunavarna sbr. 
Reglugerð um eldvarnir og eldvarnareftirlit nr. 723/2017. Gera þarf þjónustusamning 
vegna eftirlits og viðhalds brunaviðvörunarkerfis, handslökkvitækjum, leiðar- og 
neyðarlýsingu

m.Hljóðvist:
Við endurbætur á Heiðarseli verða kröfur byggingarreglugerðar um hljóðvist í 
nýbyggingum uppfylltar, þ.e. kröfur verða í samræmi við gæðaflokk C í staðlinum ÍST 
45:2016, Hljóðvist – Flokkun íbúðar- og atvinnuhúsnæðis. Í kafla 7 eru skilgreindar 
kröfur til skólahúsnæðis fyrir öll skólastig þar til grunnskóla lýkur.
Fullnægjandi hljóðeinangrun verður tryggð með því að beita þekktum lausnum við 
uppbyggingu veggja sem og við val á hurðum og gluggum. Gólfefni verða valin m.a. 
með högghljóðstig í nálægum rýmum í huga. Frágangur tæknibúnaðar í byggingunni 
verður með þeim hætti að kröfur til hljóðvistar verða uppfylltar, jafnt til 
lofthljóðeinangrunar milli rýma sem og hljóðstigs frá tæknibúnaði. Verður 
hljóðeinangrunargildi glerja áætlað til þess að hljóðstig innandyra uppfylli kröfur 
reglugerðar til hávaða frá umferð. Hljóðstig á útisvæðum verður innan marka 
reglugerðar um hávaða. Markmið og kröfur til hljóðvistar byggingarinnar eru sett fram í 
meðfylgjandi hljóðvistargreinargerð 1. Nánar er greint frá hljóðhönnun byggingarinnar í 
hljóðvistargreinargerð 2.

n & o.Tæknibúnaður:
Ekki er um að ræða neinn sértækan þrýsti eða vélbúnað í byggingunni.

p.Aðgengi og algild hönnun:
Byggingin verður hönnuð í samræmi við kröfur um algilda hönnun sem gilda fyrir þá 
starfsemi sem byggingin er ætluð fyrir. Aðkoma að bílastæði hreyfihamlaðra er 
upphitað ásamt stæðinu sjálfu.
Bílastæði hreyfihamlaðra á lóð verður í sama fleti og aðliggjandi gangstígar. 
Kantsteinar að aðkeyrslu verður ekki hærri en 25mm. Hönnun verður í samræmi við 
gildandi byggingarreglugerð nr.112
og leiðbeiningarblöð Mannvirkjastofnunar þar að lútandi.
Sjá meðfylgjandi greinargerð hönnuða sem gerir grein fyrir aðgengi og algildri hönnun.

q.Frágangur lóðar:
Hús og lóð eru hönnuð með það markmið um að svæðið sé ein heild og falli vel að 
landi og umhverfi. Öll aðkoma er frá Heiðarbraut, með bílastæðum fyrir foreldra og 
starfsfólk. 
Lagnaleiðir verði lagðar að 4 stæðum á lóð til að tryggja möguleika á hleðslu rafbíla.

r. Meðhöndlun úrgangs:
Sorpgeymsla og flokkun sorps er í sorpskýlum norðanvestan megin við húsið fyrir t.d 
lífrænt-, almennt-, gler og pappírssorp.
Stærð og gerð verður samkvæmt forskrift Reykjanesbæjar og samkv. reglugerð.

s. Sértækar aðgerðir:
Ekki er um að ræða neinar sértækar aðgerðir.

SV Táknar skolvask

